
<Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքին և Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան Հայաստանի Հանրապետության կառավարությունը ո ր ո շ ու մ է.

1. <Ճամբարակ> կինոթատրոնի /Կրասնոսելսկի կինոցանցի <Ճամբարակ> կինոթատրոն/ (գտնվելու վայրը՝ Հայաստանի Հանրապետության Գեղարքունիքի մարզի Ճամբարակ քաղաքի Գ. Նժդեհի փողոց թիվ 73) 1193,4 քառ. մետր մակերեսով շենքը (այսուհետ՝ գույք) մասնավորեցնել մրցույթով:

2. Սահմանել.

1) գույքի՝  Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2011 թվականի օգոստոսի 16-ին գնահատված արժեքը 8472 հազ. դրամ.

2) մրցույթով մասնավորեցման ենթակա գույքի նվազագույն գինը՝ 8472 հազ. դրամ.

3) որ գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 0,2080 հա հողատարածքն՝ իր կադասատրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝

1) մրցույթի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի մասին, մրցույթի  անցկացման պայմանների, ժամկետների, մասնակիցներին ներկայացվող պահանջների վերաբերյալ.

2) եռամսյա ժամկետում կազմակերպել մրցույթի անցկացումը.

3) մրցույթի հաղթողի կողմից (այսուհետ՝ գնորդ) գույքի վաճառքի գինը և հողամասի կադաստրային արժեքը վճարելուց հետո, ինչպես նաև գույքի արժեքի որոշման համար նախատեսված 515376 դրամի (ներառյալ ավելացված արժեքի հարկը), վճարումից հետո՝ մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման հետ կապված Հայաստանի Հանրապետության օրենսդրությամբ սահմանված գումարներն ու տուրքերը: 

4. Սահմանել մրցույթի հաղթողին որոշելու հետևյալ պայմանները՝

1) մասնավորեցվող գույքի համար առաջարկվող գինը

2) ներդրումների չափը առաջիկա երեք տարիների կտրվածքով

3) սոցիալական երաշխիքներ, այդ թվում՝ աշխատատեղերի և միջին աշխատավարձի վերաբերյալ:

5. Մրցույթի մասնակցության նախավճարը սահմանվում է գույքի գնահատված արժեքի 10 տոկոսի չափով: Մրցույթի հաղթողի կողմից մուծված նախավճարը ներառվում է առաջարկվող գնի մեջ:

6. Մրցույթի հաղթողը գույքի արժեքը պետք է վճարի մրցույթի արձանագրությունը ստանալու օրվանից եռամսյա ժամկետում Հայաստանի Հանրապետության արժույթով՝ գույքի վաճառքի գնի 70 տոկոսն ուղղելով պետական բյուջե, իսկ 30 տոկոսը համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը մեկամսյա ժամկետում՝ համայնքային բյուջե:

	1. <Պետական գույքը մասնավորեցնելու մասին>

ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է մուտքագրվել ՀՀ Գեղարքունիքի մարզի Ճամբարակ քաղաքի Գ.Նժդեհի փողոցի թիվ 73 հասցեում գտնվող <Ճամբարակ> կինոթատրոնի գույքը 1193,4 քառ. մետր մակերոսով շենքի գնման առաջարկություններ /հայտ/: Հաշվի առնելով վերը նշվածը և այն, որ <Ճամբարակ> կինոթատրոնը ընդգրկված է <Պետական գույքի մասնավորեցման 2006-2007թթ. ծրագրի մասին> ՀՀ օրենքի ցանկերում /ծածկագիր՝ 6115/ նախապատրաստվել է <Պետական գույքը մասնավորեցնելու մասին> ՀՀ կառավարության որոշման նախագիծը: 

	2.
	 Ընթացիկ իրավիճակը և խնդիրները

	
	ՀՀ մշակույթի նախարարության ենթակայության <Ճամբարակ> կինոթատրոնի Գեղարքունիքի մարզի Ճամբարակ քաղաքի Գ. Նժդեհի փողոցի թիվ 73 հասցեում գտնվող 1193,4 քառ. մետր տարածքը /այսուհետ՝ գույք/, հիմք ընդունելով ՀՀ մշակույթի նախարարի 18.11.2010թ. թիվ 01/7.1/4290-10 գրությունը, 2011թ. ապրիլի 5-ի Գույքի հանձնման-ընդունման ակտի հիման վրա հանձնվել է ՀՀ ԿԱ պետական գույքի կառավարման վարչության տնօրինությանը:   

Առաջարկվում է ՀՀ կառավարությանն առընթեր պետական գույքի կառավարման վարչության տնօրինության <Ճամբարակ> կինոթատրոնի գույքը ներկայացնել մասնավորեցման մրցույթով:

Մասնավորեցման ներկայացվող՝ <Ճամբարակ> կինոթատրոնի անշարժ գույքը զբաղեցնում է 1193,4 քառ. մետր տարածքը:
Համաձայն կադաստրի N2622851 վկայականի /տրված 25.10.2010թ./ կինոթատրոնի սպասարկման համար հատկացված հողամասի չափը կազմում է 0.2080 հա:
Գույքի զբաղեցրած հողամասը գտնվում է տարածագնահատման 14-րդ գոտում, որտեղ հողի 1 քառ. մետր կադաստրային արժեքը կազմում է 222 դրամ: 

Գույքի վաճառքի գինը և հողամասի կադաստրային արժեքը վճարելուց հետ գնորդին է անցնելու նաև գույքի զբաղեցրած, օգտագործման ու սպասարկման համար անհրաժեշտ 0.2080 հա հողատարածքը: 

Գույքի գնահատված արժեքը կազմում է՝ 8472 հազ. դրամ:

Մրցույթով մասնավորեցման ենթակա գույքի նվազագույն գինը սահմանվել է՝ 8472 հազ. դրամ:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է, գույքի՝ նպատակին ծառայեցնելը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում, ինչպես նաև տարածքի վիճակի բարելավում: 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	“Պետական գույքը մասնավորեցնելու մասին“ ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում նախատեսվում է եկամուտների ավելացում: Նախագծով նախատեսված՝ մրցույթով մասնավորեցման ենթակա գույքի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	----------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ քննարկումներին

	
	-----------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն 
	2011-10-03 

N1/9.6/85362-11
	<Պտական գույքը մասնավորեցնելու մասին> ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	
	

	ՀՀ մշակույթի նախարարություն
	2011-10-21 01/7.1/4578-11
	<Պտական գույքը մասնավորեցնելու մասին> ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	
	

	ՀՀ տարածքային կառավարման նախարարություն
	2011-10-24 N03/16/6719-11
	<Պտական գույքը մասնավորեցնելու մասին> ՀՀ կառավարության որոշման նախագծի վերաբերյալ առաջարկություններ և առարկություններ 

չունի:
	
	

	ՀՀ ԿԱ անշարժ գույքի կադաստրի պետական կոմիտե
	2011-12-05 

N Ե/7.2/5963-11
	<Պտական գույքը մասնավորեցնելու մասին> ՀՀ կառավարության որոշման նախագծի վերաբերյալ առարկություններ և  առաջարկություններ  չունի:
	
	

	ՀՀ արդարադատության նախարարություն
	2011-12-23 N01/8276-11
	<Պտական գույքը մասնավորեցնելու մասին> ՀՀ կառավարության որոշման նախագծի վերաբերյալ առաջարկություններ չունի:
	
	




















